EDUCACIÓN PLÁSTICA E VISUAL – 1º DE ESO
PERSPECTIVA PARALELA
Na actividade anterior dicíavos que, nesta perspectiva, a vista dos obxectos dependía da súa situación e da situación do observador.

Ben, pois imos facer CUBOS situados en diferentes lugares do espazo (á esquerda, á dereita, no centro, por riba da Liña de Horizonte, por baixo, cerca da Liña de Horizonte, máis lonxe…).

Utilizaremos unha lámina completa en orientación horizontal. 

Comezaremos debuxando a Liña de Horizonte (LH) xusto no medio da lámina e marcaremos o centro exacto, que será o Punto de Fuga (PF). Nel trazamos unha perpendicular de puntos.
Á esquerda e dereita do Punto de Fuga sinalaremos os Puntos de Distancia ou de fuga das diagonais (D e D´) . Poden ir a uns  8 centímetros do PF (FIGURA 1)

Lembra que, en perspectiva paralela, sempre se ve unha cara de frente con dimensións reais. As outras veranse deformadas para aportar sentido de profundidade. Como imos facer CUBOS, a cara que everemos será un cadrado, así que podemos debuxar cadrados duns 4 centímetros de lado en diferentes lugares da lámina. Deben ir paralelos á Liña de Horizonte (Fíxate onde os coloco na FIGURA 2 para que vaian en diferentes posicións).
Para saber que caras se verán  uniremos os vértices co Punto de Fuga (Xa temos as liñas de profundidade como se aprecia na FIGURA 3).

Para delimitar as outras caras que se verían uniremos agora os vértices cos puntos D e D´opostos. Os puntos de cruce coas liñas de profundidade delimitará unha das caras (FIGURA 4). So o fago nun dos cubos. Nos que quedan é o mesmo sempre.
Para delimitar a outra cara basta con trazar unha paralela utilizando escuadra e cartabón (FIGURA 5).

Para evitar excesivas liñas non é preciso facelas completamente; basta con marcar os puntos de cruce directamente e despois unilos e despois rematar co explicado na figura 5. (FIGURA 6).

Por último, pódense resaltar as liñas principais cun rotulador groso.

